
Talamdan sa 
Mga Mensahe alang sa Full-time Training 

sa Fall Term sa 2023 
------------------------------------------ 
LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN SA MGA SULAT NI PABLO— 
UNANG CORINTO 

 
Mensahe 3 

 
Ang Mga Kahiladman sa Dios 

 

Basahong Kasulatan: 1 Cor. 2:6-10 
 

I. Sa 1 Corinto 2:10 ang mga kahiladman sa Dios nagpasabot sa laglom nga mga butang sa Dios: 
A. Kinahanglan makaila ta sa Dios segun sa Iyang mga kahiladman—sa diosnong mga butang nga giisip 

sa Dios nga lalom—Rom. 11:33. 
B. Ang mga kahiladman sa Dios, ang laglom nga mga butang sa Dios, mao si Cristo sa daghang aspeto 

isip walay kataposang pahat nato, nga gitudlo nang daan, giandam, ug walay bayad nga gihatag sa 
Dios ka nato—1 Cor. 2:10.  

C. Sa 1 Corinto 2:6-10 gipadayag ni Pablo si Cristo isip mga kahiladman sa Dios: 
1. Si Cristo nga mga kahiladman sa Dios nagpasabot nga Siya ang laglom nga mga butang sa Dios, 

ang mga butang nga dili taphaw—Efe. 3:8. 
2. Si Cristo, nga malangkobon-sa-tanan ug masangkaron-sa-tanan, tinuod gyong mga kahiladman 

sa Dios—1 Cor. 2:10.  
3. Ang masayod sa mga kahiladman sa Dios makaila man ni Cristo sa daghang aspeto isip walay 

kataposang pahat nato—1:24. 
D. Kon ayohon natog hunahuna ang tibuok sulod sa 1 Corinto—nga Sulat nga nagpakita ni Cristo sa 

pagka-malangkobon-sa-tanan Niya—makaamgo ta nga ang mga kahiladman sa Dios dili lang diosnon, 
espirituhanong mga elemento o walay-personalidad ba nga butang sa kahiladman sa pagkamao sa 
Dios; sa kapulihay makaamgo ta nga ang mga kahiladman sa Dios mao si Cristo nga malangkobon-sa-
tanan—1:30; 5:7b-8a; 10:3-4; 15:20. 

E. Sa makaila, makasinati, ug makapahimulos ta ni Cristo, sa kapulihay makasulod ta sa mga kahiladman 
sa pagkamao sa Dios—2:10: 
1. Makaamgo dayon ta nga naa ta sa kasingkasing, sa mga kahiladman, sa Makagagahom-sa-tanan 

nga Dios ug nga nahimo Siyang elemento nato sa sulod—Efe. 1:3. 
2. Sa magpahimulos ta ni Cristo, matandog nato ang mga kahiladman sa Dios, ug mahimong dios-

nong elemento sa sulod nato ang Dios—4:18; 2:4; 1 Juan 1:5; Rom. 1:16b-17a. 
F. Sa moabante ta sa pagsinati nato ni Cristo nga malangkobon-sa-tanan, usa ka adlaw niana makaila ta 

Niya nga mga kahiladman sa Dios—Fil. 1:10. 
II. Ang mga kahiladman sa Dios nga gihisgotan sa 1 Corinto 2:10 tiunayng nalambigit sa importante 

kaayong mga pulong sa mga versiculo 6—10—kaalam, misteryo, gitagana nang daan, himaya, 
gugma, ug ang Espiritu: 
A. “Namulong gyod mig kaalam…namulong hinuon mi sa kaalam sa Dios diha sa misteryo, sa kaalam 

nga gitagoan, nga gitagana nang daan sa Dios sa wala pa ang kapanahonan alang sa atong himaya”—
vv. 6-7: 
1. Ang kaalam sa Dios diha sa misteryo mao si Cristo nga malangkobon-sa-tanan isip laglom nga 

mga butang sa Dios—v. 10. 
2. Si Cristo ang kaalam “niadtong mga hingkod na” ug tungod niana dunay kahimoan nga makaila 

ug makasinati sa kaalam nga natago diha sa Dios—vv. 6-7. 
3. Si Cristo ang kaalam sa Dios (1:24), ang natagong misteryo (Col. 1:26-27), nga gitagana, gitudlo, 

ug gimbut-an nang daan sa wala pa ang kapanahonan alang sa atong himaya. 
4. Ang kaalam sa Dios diha sa misteryo, nga natago diha sa Dios, mao si Cristo nga malangkobon-

sa-tanan lakip na ang dili matugkad nga kadato ug dili masukod nga mga sukod Niya—Efe. 3:8, 
18. 

5. Ang kaalam sa Dios diha sa misteryo nga natago diha sa Dios mao ang kaalam nga “gitagana nang 
daan sa Dios sa wala pa ang kapanahonan alang sa atong himaya”; ang importante kaayong 
pulong dinhi mao ang gitagana nang daan—1 Cor. 2:7: 



a. Ang pagtudlong daan pagtimaan ug pagpiho mang daan sa wala pa ang kataposang resulta, 
o ang dangatanan, sa usa ka butang o tawo. 

b. Gipili ta sa Dios sa wala pa matukod ang kalibotan, gitiman-an tang daan; ang pagtimaan 
daan maoy paagi, samtang ang pagtudlong daan maoy tumong—Efe. 1:5, 11. 

6. Aron mahimaya ta nagkinahanglan ta ni Cristo nga kaalam sa Dios diha sa misteryo, nga gitagana 
nang daan sa Dios alang sa atong himaya—1 Cor. 2:7. 

7. Hiniusa ang atong himaya sa 1 Corinto 2:7—ang hiniusang pagpadayag sa Dios sa himaya diha 
sa iglesia nga Lawas ni Cristo—Efe. 1:6; 3:21; Bug. 21:10-11a. 

B. “Ingon sa nasulat, ‘Mga butang nga wala pa igkita sa mata o igdungog sa dalunggan ug wala pa sukad 
mosantop sa kasingkasing sa tawo; mga butang nga giandam sa Dios alang sa mga nahigugma Niya’”—
1 Cor. 2:9: 
1. Aron makaamgo ug makaapil sa laglom ug natagong mga butang nga gitudlo ug giandam sa Dios 

alang nato dili lang nga motuo ta sa Dios kondili mahigugma pa gyod Niya—Mar. 12:30 
2. Nagpasabot ang paghigugma sa Dios nga bug-os natong gipatumong Kaniya ang tibuok natong 

pagkatawo—espiritu, kalag, ug lawas, lakip na ang kasingkasing, kalag, hunahuna, ug kusog—    
v. 30: 
a. Nagkinahanglan kini nga atong paokupahan Niya ug mawala diha Niya ang tibuok natong 

pagkatawo, aron mahimo Siyang tanan nato ug praktikal tang mausa Niya sa inadlaw natong 
kinabuhi—Rom. 8:5-6; Efe. 3:17; 4:15, 20-21; Col. 3:1, 3-4, 11, 15-17. 

b. Sa ingon niini duna tay labing suod ug labing sandurot nga pakig-ambitay sa Dios, ug maka-
sulod ta sa Iyang kasingkasing ug makasabot sa tanang sekreto niini—1 Juan 1:3; Sal. 73:25; 
25:14. 

c. Dili lang nga makaamgo ta kondili makasinati sab, makapahimulos, ug hingpit nga makaapil 
ning laglom ug natagong mga butang sa Dios—1 Cor. 2:10. 

3. Sa nakapamulong na bahin sa kaalam sa Dios diha sa misteryo, nga gitagana nang daan sa Dios 
alang sa atong himaya, niingon si Pablo nga dili ta makaila ug makasinati ni Cristo nga kaalam sa 
Dios diha sa misteryo kon dili ta mahigugma Niya—v. 9. 

C. “Gipadayag na kini sa Dios kanato pinaagi sa Espiritu, kay gisusi man sa Espiritu ang tanang butang, 
bisan ang mga kahiladman sa Dios”—v. 10: 
1. Ang pagkasayod nato sa mga kahiladman sa Dios bug-os gyong nag-agad sa Espiritu, nga dili lang 

nagsusi niini kondili nahibalo sab niini: 
a. Ang Espiritu maoy bugtong paagi nga masayod ta sa mga kahiladman sa Dios—v. 10. 
b. Ang Espiritu maoy tinubdan aron masayod ta sa misteryosong mga butang nga natago diha 

sa mga kahiladman sa Dios—v. 11; Rom. 8:11, 16; Juan 14:26. 
2. Ang Espiritu sa realidad ray makasusi ug makapatinuod ni Cristo nga mga kahiladman sa Dios 

kanato—v. 17; 15:26. 
3. Gisuhid sa Espiritu sa Dios ang mga kahiladman sa Dios kalabot ni Cristo ug gipakita kini kanato 

diha sa atong espiritu aron atong maamgohan ug maapilan—1 Cor. 2:11-12. 
4. Sa moabante ta sa pagsinati ug pagpahimulos nato ni Cristo nga malangkobon-sa-tanan, mosulod 

ta ni Cristo nga mga kahiladman sa Dios pinaagi sa Espiritu nga nagsusi ug naggiya nato nganha 
ning mga kahiladmana, nagpatinuod sa laglom nga mga butang sa Dios kanato—Juan 15:4-5, 7; 
16:13; 1 Juan 4:6; 5:6. 

III. Sa unod sa tibuok basahon sa 1 Corinto, ang mga kahiladman sa Dios (2:10) nagpasabot ni Cristo 
nga malangkobon-sa-tanan nga, ingon nga Espiritung taghatag-og-kinabuhi, nagpuyo sa atong 
espiritu—Rom. 8:11: 
A. Maamgohan ug maila kining mga kahiladmana dili sa pilosopohong salabotan nato kondili sa ato rang 

espiritu nga gipanganak pag-usab nga gipuy-an sa Espiritu sa Dios—Juan 3:6; Rom. 8:11. 
B. Pinaagi ra sa nasagol nga espiritu nga maila nato ang mga kahiladman sa Dios, ang nagkalainlaing 

aspeto sa malangkobon-sa-tanan nga Cristo nga pahat nato nga atong mapahimuslan—1 Cor. 6:17. 
C. Kon gamiton nato ang nasagol nga espiritu, masinati ug mapahimuslan nato si Cristo dili sa taphaw 

nga paagi kondili ingon nga mga kahiladman sa Dios ug diha man ngani sa mga kahiladman sa Dios—
2:10. 

D. Sa inanay, makasulod ta sa kasingkasing sa Dios ug sa samang higayon makasinati ni Cristo nga laglom 
nga mga butang sa Dios nga nahimong bahing nag-umol sa atong pagkatawo sa sulod—Efe. 3:8, 16-
18. 


